SEANCE

Mercredi,
17 décembre 2008

Posten an der Fonction publique sinn, och
déi Erausfuerderungen an déi Qualifika-
tioune minimal hunn, déi fir déi Posten
appropriéiert sinn. Dat fannen ech eppes
Logesches an eppes Sénnvolles. An ech
fannen et duerchaus pragmatesch, wann
een an engem Text seet, datt ee ka froen,
datt déi minimal Viraussetzungen erféllt
sinn, fir op e Posten ze kommen.

Méi onadministrativ. a méi pragmatesch
kann ee kaum an esou engem Text virgoen.
Dat zu de Remarquen. Nach eng Kéier
Merci fir d’Ennerstétzung vum gesamten
Text.

M. le Président.- Merci, Har Minister.
Dir Dammen an Dir Haren, mir kommen elo
zur Ofstémmung iwwert dése Projet de loi.

Vote sur I’ensemble du projet de loi et
dispense du second vote constitutionnel

De Projet de loi 5889 ass ugeholl mat 59 Jo-
Stémmen, bei 1 Abstentioun.

Ont voté oui: Mmes Sylvie Andrich-Duval,
Nancy Arendt (par M. Marcel Oberweis), M.
Lucien Clement, Mmes Christine Doerner,
Marie-Josée Frank, Marie-Thérese Ganten-
bein-Koullen, MM. Marcel Glesener, Norbert
Haupert (par Mme Christine Doerner), Mme
Francoise Hetto-Gaasch (par M. Marc
Spautz), MM. Ali Kaes, Paul-Henri Meyers,
Laurent Mosar, Marcel Oberweis, Gilles
Roth, Patrick Santer, Marcel Sauber (par
Mme Sylvie Andrich-Duval), Jean-Paul
Schaaf, Marco Schank, Marc Spautz, Mme
Martine Stein-Mergen (par M. Lucien Cle-
ment), MM. Fred Sunnen, Lucien Thiel, Lu-
cien Weiler et Michel Wolter (par M. Paul-
Henri Meyers);

MM. Marc Angel (par Mme Claudia
Dall’Agnol), Alex Bodry (par M. Roland
Schreiner), John Castegnaro, Mme Claudia
Dall’Agnol, M. Fernand Diederich, Mme Ly-
die Err, MM. Ben Fayot, Jean-Pierre Klein,
Mme Lydia Mutsch (par M. Roger Negri),
MM. Roger Negri, Jos Scheuer, Romain
Schneider, Roland Schreiner et Mme Vera
Spautz (par M. Ben Fayot);

MM. Eugene Berger, Xavier Bettel, Mme
Anne Brasseur, M. Fernand Etgen, Mme Co-
lette Flesch (par M. Xavier Bettel), MM.
Charles Goerens, Paul Helminger (par Mme
Anne Brasseur), Alexandre Krieps (par M.
Carlo Wagner), Claude Meisch (par M. Eu-
gene Berger) et Carlo Wagner;

MM. Claude Adam, Francgois Bausch, Félix
Braz, Camille Gira (par M. Henri Kox), Jean
Huss (par Mme Viviane Loschetter), Henri
Kox et Mme Viviane Loschetter;

MM.  Gast Gibéryen, Jacques-Yves
Henckes (par M. Gast Gibéryen), Jean-
Pierre Koepp (par M. Robert Mehlen) et Ro-
bert Mehlen.

S’est abstenu: M. Aly Jaerling.

Gétt d'Chamber d’'Dispens vum zweete Vote
constitutionnel?

(Assentiment)
Dann ass et esou décidéiert.

3. 5870 - Projet de loi portant
création de PAdministration
des Services médicaux du
Secteur public (suite)

Dir Dammen an Dir Héaren, mir stémmen
dann of iwwert de Projet de loi, deen
d’Schafung vun enger Administration des
Services médicaux du secteur public vir-
gesait.

Vote sur I’ensemble du projet de loi et
dispense du second vote constitutionnel

De Projet de loi 5870 ass mat 60 Jo-Stém-
men ugeholl.

Ont voté oui: Mmes Sylvie Andrich-Duval,
Nancy Arendt (par Mme Christine Doerner),
M. Lucien Clement, Mmes Christine Doer-
ner, Marie-Josée Frank, Marie-Thérese Gan-
tenbein-Koullen, MM. Marcel Glesener, Nor-
bert Haupert (par M. Lucien Clement), Mme
Francoise Hetto-Gaasch (par M. Marc
Spautz), MM. Ali Kaes, Paul-Henri Meyers,
Laurent Mosar, Marcel Oberweis, Gilles
Roth, Patrick Santer, Marcel Sauber (par
Mme Sylvie Andrich-Duval), Jean-Paul

Schaaf, Marco Schank, Marc Spautz, Mme
Martine Stein-Mergen (par M. Lucien Thiel),
MM. Fred Sunnen, Lucien Thiel, Lucien Wei-
ler et Michel Wolter (par M. Paul-Henri
Meyers);

MM. Marc Angel (par Mme Claudia
Dall’Agnol), Alex Bodry (par M. Romain
Schneider), John Castegnaro, Mme Claudia
Dall’Agnol, M. Fernand Diederich, Mme Ly-
die Err, MM. Ben Fayot, Jean-Pierre Klein,
Mme Lydia Mutsch (par M. Roland Schrei-
ner), MM. Roger Negri, Jos Scheuer, Ro-
main Schneider, Roland Schreiner et Mme
Vera Spautz (par M. Roger Negri);

MM. Eugéne Berger, Xavier Bettel, Mme
Anne Brasseur, M. Fernand Etgen, Mme Co-
lette Flesch (par M. Xavier Bettel), MM.
Charles Goerens, Paul Helminger (par Mme
Anne Brasseur), Alexandre Krieps (par M.
Carlo Wagner), Claude Meisch (par M. Eu-
gene Berger) et Carlo Wagner;

MM. Claude Adam, Frangois Bausch, Félix
Braz, Camille Gira (par M. Félix Braz), Jean
Huss (par Mme Viviane Loschetter), Henri
Kox et Mme Viviane Loschetter;

MM.  Gast Gibéryen, Jacques-Yves
Henckes (par M. Gast Gibéryen), Jean-
Pierre Koepp (par M. Robert Mehlen) et Ro-
bert Mehlen;

M. Ali Jaerling.

Gétt d’'Chamber och hei d’'Dispens vum
zweete Vote constitutionnel?

(Assentiment)
Dann ass et esou décidéiert.

Dir Dammen an Dir Haren, mir kommen zu
eisem Pavillon fir d’Expositioun zu Schang-
hai. De Rapporteur ass fir dése Projet den
honorabelen Har Lucien Clement. Ech géif
lech bieden, Har Clement, de Rapport vun
der Kommissioun virzedroen.

4. 5911 - Projet de loi relatif a
la construction du Pavillon
luxembourgeois pour Expo-

sition universelle 2010 a
Schanghai

Rapport de la Commission des Travaux
publics

M. Lucien Clement (CSV), rappor-
teur.- Har President, Dir Dammen, Dir Ha-
ren, mir sollen haut iwwer e Projet ofstém-
men, deen u sech komplett aus dem Kader
vun deene Bauteprojete falt, mat deene mer
eis soss hei an der Chamber beschéaftegen.
Mir sollen haut namlech net iwwer e Lycée,
en Tunnel, eng Autobunn oder en Alters-
heem, eng Klinik oder soss e konventionelle
Konstruktiounsprojet diskutéieren, deen
deemno och zu Létzebuerg realiséiert soll
ginn, ma iwwert de létzebuergesche Pa-
villon fir d'Weltausstellung am Joer 2010 zu
Schanghai.

Létzebuerg hélt zwar regelméisseg u Welt-
ausstellungen deel, mé& baut awer net op all
Weltausstellung en eegene Pavillon. Déi
leschte Kéier, wou eist Land en eegene Pa-
villon gebaut huet, war op der Weltausstel-
lung ‘92 zu Sevilla. An elo, wou déi nachst
Weltausstellung am bevolkerungsraichste
Land vun der Welt stattfénnt, dat amgaan-
gen ass sech duerch séi rasante wirtschaft-
leche Wuesstem zu enger neier Weltmuecht
ze entwéckelen, huet d’Létzebuerger Re-
gierung décidéiert, fir bei désem wichtegen
Evenement mat engem eegene Pavillon
dann och prasent ze sinn.

An désem Sénn huet de Bauteminister de
virleienden Text de 4. September 2008 an
der Chamber déposéiert. De Statsrot huet
sdin Avis zum Projet den 21. Oktober 2008
ofginn. An der Bautekommissioun vum 10.
November 2008 gouf ech dann zum Rap-
porteur vum Gesetzesprojet genannt. An
darselwechter Réunioun hunn d’Membere
vun der Bautekommissioun de Gesetzes-
projet an den Avis vum Statsrot analyséiert.
De Statsrot hat beim Artikel 2 vum ursprin-
glechen Text mat enger Opposition formelle
gedroht. Dowéinst hu mir an der Sitzung
vum 10. November eis nei beroden a
schlussendlech en Amendement ugeholl,
deen dunn nees zréck un de Statsrot gaan-
gen ass.

(M. Laurent Mosar prend la Présidence)

De 5. Dezember hate mir als Bautekommis-
sioun nach eng gemeinsam Sitzung mat der
Wirtschaftskommissioun, fir iwwert de Pa-
villon vu Schanghai ze diskutéieren. Den 11.
November hu mer schliesslech den Avis
complémentaire vum 9. Dezember 2008
vum Statsrot énnert d’Lupp geholl. Déi
héich Kierperschaft huet sech an deem Avis
mam Amendement averstane gewisen an
d’'Bautekommissioun huet doropshin de

schréftleche Rapport och an darselwechter
Sitzung unanime, also ouni Géigestémm,
ugeholl.

Har President, den 3. Dezember 2002 gouf
déi gréissten an déi am staerkste wuessend
chineesesch Stad Schanghai fir d’Organisa-
tioun wvun der Weltausstellung 2010
bestémmt. Domadder hatt China dann an
engem Zaitraum vun némmen zwee Joer
zwee vun deene weltwait gréissten Evene-
menter ze organiséieren: namlech d’Olym-
pesch Spiller zu Peking an derniewent
d’'Weltausstellung zu Schanghai.

Bei der Weltausstellung 2010, déi vum 1.
Mee bis den 31. Oktober 2010 dauert an én-
nert dem Motto ,Eng besser Stad, e bessert
Liewen" steet, waerte ronn eng 200 Lanner
matmaachen. Et ginn dann och bis zu 70
Millioune Visiteuren erwaart.

Datt Létzebuerg bei désem groussen Eve-
nement matmécht, huet éischtens domad-
der ze dinn, datt et fir eist Land eng laang
Traditioun ass, fir bei esou Evenementer
derbai ze sinn, an zweetens, datt eng Welt-
ausstellung fir eis émmer eng gutt Geleeén-
heet ass, fir der Welt ze weisen, datt et eis
och gétt.

D’Ausstellung zu Schanghai huet fir Létze-
buerg awer nach weider Virdeeler. Als e
Land, deem seng Wirtschaft exportorien-
téiert ass, bitt dés Weltausstellung en idea-
len Terrain, fir sech um staark wuessende
chineesesche Maart ze weisen an nach wei-
der Kontakter mat der chineesescher Indus-
trie an dem chineeseschen Handel kénnen
ze knappen. D'Ausstellung zu Schanghai
bitt awer och dem Iétzebuergeschen Touris-
mussecteur d'Méiglechkeet, fir op d’Attrak-
tivitéit vu Létzebuerg hinzeweisen, an dat
net eleng, mé& awer och dofir, well all Joer
ongeféier ronn 100.000 chineesesch Touris-
ten hei op Létzebuerg kommen.

A schliesslech wéerten och d’'Uni Létze-
buerg an de Kulturministere vun der Pra-
senz vun eisem Land zu Schanghai profi-
téieren, fir sech mat der chineesescher
Heéichschoulwelt ze treffen an doduerjer
hiert internationaalt Kooperatiounsnetzwierk
kénnen ze vergréissere respektiv den Aus-
tausch vu chineeseschen a létzebuerge-
schen Artisten och nach ze férderen.

D'Prasenz vu Létzebuerg zu Schanghai
setzt awer viraus, datt eist Land och e Pa-
villon baut, deen de genannten Uspréch an
dem Konzept vun der Weltausstellung och
Rechnung dréit. De Bauteministére hat en
offiziellen Architekteconcours organiséiert
mat der Virgab, e Pavillon fir eng Flach vun
3.000 m? ze bauen. E Pavillon, deen e bes-
sert, méi nohaltegt an harmonescht stadt-
escht Liewen duerstelle soll an dobéi vun
der Eegenaart vun eisem Land dann och
ausgeet.

Den offizielle Concours gouf vum Projet
~Small is beautiful too“ gewonnen, an dat
wéinst senger architektonescher a funktio-
neller Qualitéit, sengem innovative Charak-
ter, senger energetescher Effikassitéit a
senger einfacher Konstruktiounsweis.

Fir sech vun den anere Pavillonen ofzeset-
zen an d’ldentitéit vun eisem Land duerze-
stellen, waert de |étzebuergesche Pavillon
d’Form vun enger quasi monolithescher
Skulptur hunn, deen d’Blécker dann och op
sech zéie soll. D’Architektur vum Pavillon
weist op déi traditionell I1&tzebuergesch Hai-
ser an aner historesch Gebaier hin. D’Archi-
tekten hu sech beim Entworf vum Pavillon
um chineeseschen Numm fir Létzebuerg
,Lusenbao” inspiréiert, wat esou vill wéi
,Bésch a Festung"” bedeit.

De |étzebuergesche Pavillon soll also eng
Festung sinn, déi métten an engem Bésch
lait. De Pavillon gétt konform zu déser Vir-
stellung konstrukturéiert. An der Métt steet
dann och en Tour, dee vun de Gebaier ém-
ginn ass, déi enger Festungsmauer glai-
chen an déi dann och Offnungen no bausse
wderten hunn.

De létzebuergesche Pavillon charakteri-
séiert sech duerch seng relativ einfach an
démontabel Konstruktioun a respektéiert all
urbanistesch, architektonesch a sécher-
heetstechnesch Ufuerderungen, déi vun de
chineeseschen Organisateure gestallt gou-
fen. D'Materialien, déi benotzt ginn, sinn an
der Haaptsaach Stol, Holz a Glas. Also alles
recyclabel Materialien, déi enger nohalteger
an okologescher Stad dann och gerecht
ginn.

Den Daach an en Deel vun de Mauere vum
Pavillon wéerte mat Planze bedeckt ginn,
wat zu enger natierlecher Isoléierung féiert
a gléichzaiteg Energie spuert, d'Temperatur
erofsetzt, d’'Reewaasser zréckhéalt an d’Loft
méi propper mécht, andeems de Stébs ab-
sorbéiert gétt. D’'Waasser, dat vum Restau-
ratiounsberaich gebraucht gétt, gétt an en-
ger Klaranlag recycléiert a kann doduerjer
zum Beispill fir d’'Bewasserung vun de Plan-
zen dann och duerno benotzt ginn.

De létzebuergesche Pavillon wéaert aus drai
Beraicher bestoen: éischtens, aus engem
Ausstellungsberaich, an deem déi Haapt-
theme vun der Weltausstellung behandelt
ginn; zweetens, aus engem Restauratiouns-
an Animatiounsberdich, an deem |étzebuer-
gesch Spezialitéiten a Souveniren uge-
buede ginn, an doriwwer eraus sinn Enner-
halungsaktivitéite fir déi Jonk virgesinn;
dréttens, aus engem méi multifonctionnellé
Berdich, dee sech am zentralen Tuerm
befénnt, an deem kulturell a ménschlech
Treffe respektiv Austauscher stattfanne
waerten.

De Pavillon waert inhaltlech den Haaptak-
zent op d'Stied an dat harmonescht Liewe
leeén, dat duerch den technesche Fort-
schrétt a besonnesch d’Kommunika-
tiounsméttelen erméiglecht gétt. D’'Informa-
tiounen, déi d'Visiteuren am Pavillon kréien,
ginn dofir och haaptsachlech audiovisuell
verméttelt, an dat op Chineesesch an op
Franséisch.

Esou waerten d’Aktivitéite vun den Acteure
vun der Lé&tzebuerger Wirtschaft d’'Ge-
schicht vun de Relatiounen téschent China
a Létzebuerg, déi Létzebuerger Entwéck-
lungshéllef an Asien an a China an d’Roll vu
Létzebuerg an de Relatiounen téschent
China an der Européaescher Unioun mat
Bléck op den Traité vu Schengen virgestallt
ginn. Dés Zeenographie ass allerdéngs
nach net definitiv festgehalen a kann am Laf
vun de kommende Méint nach verannert
ginn.

Har President, d’Konstruktioun an d’Finan-
zéierung vum |étzebuergesche Pavillon
waert vun engem wirtschaftlechen Interes-
segrupp, dee sech Luxembourg@Expo-
Shanghai2010 nennt, iwwerholl ginn an an
deem de létzebuergesche Stat dee gréisste
Baitrag leeschte waert.

Niewent dem |étzebuergesche Stat sinn Ar-
celorMittal, d'Cargolux, d’'Chambre de Com-
merce an d’SES Member vun désem Inter-
essegrupp, dee sengerzait vun engem Ge-
neralkommissar waert geleet ginn. Den In-
teressegrupp wéaert énner anerem fir
d’Konstruktioun, d’Exploitatioun, d’Anima-
tioun an d’Koordinatioun vum |&tzebuer-
gesche Pavillon zoustdnneg sinn, woubai
awer ze bemierken ass, datt de Iétzebuer-
gesche Stat déi integral Kaschte vum Bau
vum Pavillon iwwerhélt, an déi aner Mem-
bere vum Interessegrupp sech énner ane-
rem un de Fonctionnementskdschte vum
Pavillon bedeelege waerten.

ArcelorMittal waert awer och de Stol fir de
Pavillon liwweren, an d’Cargolux sech ém
den Transport vun deem ganze Material
kémmeren. D’Gesamtkaschte fir d’'Konzep-
tioun an d’Konstruktioun vum I&tzebuer-
gesche Pavillon ginn op insgesamt
8.920.000 Euro geschat. Eng Schatzung,
déi um Bauindex 666,12 vum 1. Abréll 2008
baséiert.

D’'Referenz op de létzebuergesche Bauin-
dex war am urspringlechen Text net virge-
sinn, well dést d'‘Gesamtkaschte vun der
Entwécklung vu chineesesche Baupraisser
ofh&ngeg gemaach huet, wat de Statsrot
awer als ze vill riskant emfonnt huet an dofir
mat enger Opposition formelle gedroht
huet. D’Bautekommissioun huet de Beden-
ken du vum Statsrot Rechnung gedroen an
d’Formuléierungspropos vun der héijer Kier-
perschaft ugeholl a glaichzéiteg awer nach
en Amendement ugeholl, dee preziséiert,
datt d’Gesamtzomm vun 8.920.000 Euro
sech op eng Konversioun an déi chinee-
sesch Wahrung baséiere soll.

De Statsrot huet an engem Avis complé-
mentaire s&in Accord zu désem Zousaz
ginn. Déi héich Kierperschaft énnerstétzt
dann och ganz kloer an hirem Avis d'Initiativ
vun der Regierung, fir e Pavillon fir d’'Wel-
tausstellung zu Schanghai ze bauen.

Souwuel d’Chambre de Commerce wéi och
d’Chambre des Métiers erklare sech och
d’accord mat désem Projet. Si weisen awer
drop hin, datt eng regelméisseg an och
transparent Kontabilitéit vun désem Grou-
pement d'intérét économique soll geliwwert
ginn. Eppes, wat den designéierte Kom-
misséar an dar Commission jointe, den Har
Goebbels, als richteg emfonnt huet an och
kee Problem dra gesait, fir d’'Chamber hei-
riwwer ze informéieren, wann dat verlaangt
gétt. Doriwwer eraus huet hien och ver-
sprach, der Chamber en detailléierten Of-
schlossbericht virzeleeén.

D’Chambre des Métiers hirersaits pladéiert
derfir, datt och L&tzebuerger Betriber aus
der Alimentatioun bereet wieren a sech eng
Freed géifen doraus maachen, fir un der
Réussite gastronomique vun désem Pa-
villon matzemaachen.

Esou vill, Har President, vu menger Sait. Fir
weider architektonesch, konzeptuell an
technesch Detailer vum |étzebuergesche
Pavillon op der Weltausstellung verweisen



